ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԱՊՐԻԼԻ 18-Ի N 513-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ ՀՀ արդարադատության նախարարություն
	07.05.2024թ.

	
	N /27․3/17560-2024

		Ի կատարումն ՀՀ Վարչապետի՝ 2024 թվականի մայիսի 3-ի թիվ 02/16.5/15965-2024 հանձնարարականի՝ կից ներկայացվում է «Հայաստանի Հանրապետության կառավարության 2019 թվականի ապրիլի 18-ի N 513-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2019 թվականի ապրիլի 18-ի N 513-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2019 թվականի ապրիլի 18-ի N 513-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է փոփոխություն կատարել Հայաստանի Հանրապետության կառավարության 2019 թվականի ապրիլի 18-ի N 513-Ն որոշման (այսուհետ՝ Որոշում) 3-րդ կետում, որի արդյունքում նշված կետը կունենա հետևյալ բովանդակությունը.
Ընկերության պետական սեփականություն հանդիսացող 100 տոկոս բաժնետոմսերի փաթեթի կառավարման լիազորությունը վերապահել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ` լիազոր մարմին): 
Նշվածի կապակցությամբ հարկ է նկատի ունենալ, որ Որոշման 6.2-րդ կետի համաձայն՝ Լիազոր մարմնին (Հայաստանի Հանրապետության էկոնոմիկայի նախարարությանը) հանձնարարվել է «Բաժնետիրական ընկերությունների մասին» օրենքի 67-րդ հոդվածով սահմանված լիազորությունների սահմաններում մինչև 2023 թվականի օգոստոսի 1-ն ապահովել ընկերության կանոնադրության փոփոխության հաստատումը, օրենսդրությամբ սահմանված կարգով պետական գրանցումը և սույն որոշման N 8 հավելվածի կատարումը, այդ թվում՝ ընկերության գործունեության նպատակները, կորպորատիվ կառավարման և հաշվետվողականության նկատմամբ կիրառելի պահանջները և միջազգային հեղինակություն ունեցող անկախ գործակալության միջոցով տնօրենների խորհրդի անդամների թեկնածուների հավաքագրման կարգն ու ընտրության չափանիշները՝ ընկերության կանոնադրությունում ներառելու միջոցով։ Նշվածից բխում է, որ նշված գործողությունների կատարումը հանձնարարվել էր Հայաստանի Հանրապետության էկոնոմիկայի նախարարությանը որպես լիազոր մարմին, մինչդեռ Նախագծով նախատեսված փոփոխության արդյունքում լիազոր մարմին է սահմանվում Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն: 

	Ընդունվել է ի գիտություն 
Որոշման 6.2 կետով սահմանված պահանջները կատարվել են ՀՀ էկոնոմիկայի նախարարի 2023 թվականի նոյեմբերի 15-ի թիվ 2261-Ա հրամանով, որը պետական գրանցում է ստացել ՀՀ արդարադատության նախարարության իրավաբանական անձանց պետական ռեգիստրի գործակալությունում։

	Միաժամանակ հայտնում ենք, որ Նախագծի նախաբանում անհրաժեշտ է հղում կատարել նաև այն լիազորող նորմին, որը հնարավորություն է տալիս ՀՀ կառավարությանը պետական սեփականություն հանդիսացող 100 տոկոս բաժնետոմսերի փաթեթի կառավարման լիազորությունը վերապահել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին:
	Ընդունվել է

	2․ ՀՀ տարածքային կառավարման և ենթակառուցվածքների նախարարություն
	07.05.2024թ.

	
	N ԳՍ/27.3/14470-2024

	ՀՀ տարածքային կառավարման և ենթակառուցվածքների նախարարությունը, ուսումնասիրելով «Հայաստանի Հանրապետության կառավարության 2019 թվականի ապրիլի 18-ի N 513-Ն փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է, որ Նախագծի վերաբերյալ առարկություններ չունի։
Միաժամանակ կից Ձեզ ենք ներկայացնում Նախագծի վերաբերյալ Պետական գույքի կառավարման կոմիտեի դիրքորոշումը։

	Ընդունվել է 

	Հայտնում ենք, որ «Հայաստանի Հանրապետության կառավարության 2019 թվականի ապրիլի 18-ի N 513-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) հետ կապված սկզբունքային առարկություններ չկան։

	Ընդունվել է

	Միաժամանակ առաջարկում ենք Նախագիծը լրացնել նոր կետով՝ հետևյալ բովանդակությամբ՝ 
[bookmark: _GoBack]Հայաստանի Հանրապետության էկոնոմիկայի նախարարին և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո մեկամսյա ժամկետում ապահովել «Հայաստանի պետական հետաքրքրությունների ֆոնդ» փակ բաժնետիրական ընկերության պետական սեփականություն հանդիսացող բաժնետոմսերի հանձնման-ընդունման, ինչպես նաև ընկերության արժեթղթերի (բաժնետոմսերի) ռեեստրը վարող մասնագիտական կազմակերպության կողմից գրանցման աշխատանքները։

	Ընդունվել է

	3․ ՀՀ ֆինանսների նախարարություն
	

	
	

	 Կարծիք չի տրամադրվել։
	

	4․ Ֆինանսատնտեսական նախարարական կոմիտեի նիստ
	21.05.2024թ.

	
	

	        Ֆինանսատնտեսական նախարարական կոմիտեի նիստի ընթացքում որոշվեց Նախագծի 1.2 կետում տասնօրյա ժամկետը փոխարինել մեկամսյա ժամկետով։
	Ընդունվել է



